
 
 
 
 
ᐱᕙᓪᓕᐊᔪᑦ ᓴᖅᑭᑕᐅᔪᑦ  
ᓴᖅᑭᑲᐅᑎᒋᔭᕆᐊᓕᒃ 

ᓯᕗᓕᖅᑎ ᐊᕿᐊᕈᖅ ᑐᓴᖅᑎᑦᑎᕗᖅ ᐊᖓᔪᖅᑲᐅᓯᖃᕐᕕᖕᒥᑦ 
ᑎᒃᑯᐊᕐᑕᓂᑦ 
ᐃᖃᓗᐃᑦ, ᓄᓇᕗᑦ (ᕕᕗᐊᕆ 13, 2024) − ᓯᕗᓕᖅᑎ ᐲᔭᐃᑦ ᐊᕿᐊᕈᖅ ᐅᓪᓗᒥ 
ᑐᓴᖅᑎᑦᑎᖅᑲᐅᕗᖅ ᑎᒃᑯᐊᖅᑕᐅᔪᖃᕐᓂᖓᓂᒃ ᑖᓂᐊᓕ ᔭᖕ ᓄᑖᒧᑦ ᒥᓂᔅᑕᒧᑦ 
ᑐᒡᓕᕆᔭᐅᓕᖅᖢᓂ ᑮᓇᐅᔭᓕᕆᔨᒃᑯᓐᓄᑦ, ᐊᑐᓯᑲᐅᑎᒋᓂᐊᖅᑐᖅ.  

ᐊᖑᑦ ᔭᖕ ᐱᔨᑦᑎᕐᓂᐊᖅᑐᖅ ᐃᖅᑲᓇᐃᔮᖃᕐᓗᓂ ᐊᑐᓕᕐᓂᐊᖅᑐᒥᒃ ᐱᓇᔪᒃᑕᐅᔪᒃᓴᒥᒃ ᑭᖑᕝᕕᕐᓗᒍ 
ᐊᑯᓂᐅᔪᒃᑯᑦ ᐱᔨᑦᑎᖅᑐᖅ ᔨᐊᕝ ᓴᐅᓐ, ᐃᖅᑲᓇᐃᔮᖓ ᐃᓱᓕᑎᓚᐅᖅᑕᖓ ᔭᓄᐊᕆᒥ. 

“ᔨᐊᕝ ᓴᐅᓐ ᐊᑐᑯᑖᓚᐅᖅᑐᖅ ᐃᖅᑲᓇᐃᔮᒥᓂᒃ ᓄᓇᕗᒻᒥ ᒐᕙᒪᒃᑯᓐᓄᑦ ᐃᑲᔪᕐᖢᓂᓗ 
ᐋᖅᑭᒃᓯᓗᑎᒃ ᒐᕙᒪᑦᑕ ᑮᓇᐅᔭᓕᕆᔾᔪᑎᖏᓐᓂᒃ. ᐊᖅᑯᑕᐅᓪᓗᓂ ᒐᕙᒪᒃᑯᓐᓂᑦ 
ᐱᔨᑦᑎᕋᖅᑎᐅᓪᓗᓂ, ᔨᐊᕝ ᓯᕗᓕᖅᑎᐅᓯᒪᔪᖅ ᐱᔪᓐᓇᕐᓂᖃᖅᖢᓂᓗ ᐊᒻᒪ ᖃᐅᔨᒪᑦᑎᐊᖅᖢᓂ 
ᒐᕙᒪᒃᑯᑦ ᐊᐅᓚᑕᖏᓐᓂᒃ. ᐃᖅᑲᓇᐃᔮᖓ ᐱᖃᓯᐅᑎᓗᒋᑦ ᒥᓂᔅᑕᐅᑉ ᑐᒡᓕᐊ 
ᓯᕗᓕᐅᖅᑎᓕᕆᔨᒃᑯᑦ ᒐᕙᒪᐅᖃᑎᒌᒃᑐᓕᕆᔨᒃᑯᑦ ᐊᒻᒪ ᑎᑎᕋᖅᑎᐅᓂᑰᓪᓗᓂ ᒥᓂᔅᑕᐃᑦ 
ᑲᑎᒪᔨᖏᓐᓄᑦ. ᖁᔭᓕᕙᕋ ᓴᐅᓐ ᐊᖏᕈᑎᖃᖅᓯᒪᓂᖓᓄᑦ ᓄᓇᕗᒻᒥᑦ ᐊᒻᒪ ᑲᔪᓯᓂᖃᑦᑎᐊᖁᕙᕗᑦ 
ᐃᖅᑲᓇᐃᔭᕈᓐᓃᕐᓂᖓᓄᑦ," ᐅᖃᖅᑐᖅ ᓯᕗᓕᖅᑎ ᐊᕿᐊᕈᖅ. 

ᑖᓂᐊᓕ ᔭᖕ ᐱᕈᖅᓴᓯᒪᕗᖅ ᓄᓇᕗᒻᒥᑦ ᐊᒻᒪ ᐅᑭᐅᓄᑦ 16ᓄᑦ ᓄᓇᕗᑦ ᒐᕙᒪᖓᓂ 
ᐃᖅᑲᓇᐃᔮᖃᖅᖢᓂ, ᐱᓕᕆᐊᖃᖅᓯᒪᕗᖅ ᐱᖃᓯᐅᑎᓗᒋᑦ ᐊᖏᔪᖄᒻᒪᕆᖓᑦ ᓇᓪᓕᐅᒃᑯᒫᓕᕆᔩᑦ, 
ᑐᑭᒧᐊᖅᑎᑦᑎᔨ ᐊᕐᕌᒎᑉ ᐃᓗᐊᓂ ᑮᓇᐅᔭᓕᕆᓂᕐᒧᑦ, ᑐᑭᒧᐊᖅᑎᑦᑎᔨ ᓄᓇᕗᒻᒥᑦ 
ᐃᒥᐊᓗᓕᕆᓂᕐᒧᑦ ᓱᕐᕋᖕᓇᖅᑐᓕᕆᓂᕐᒧᓪᓗ ᑲᑎᒪᔨᖏᑦ, ᐊᒻᒪ ᒫᓐᓇᓕᓵᖅ ᒥᓂᔅᑕᐅᑉ ᑐᒡᓕᐊᑕ 
ᑐᒡᓕᖓ ᓯᕗᓕᖅᑎᐅᓪᓗᓂ ᐊᕐᕌᒍᒧᑦ ᑮᓇᐅᔭᓂᑦ ᐊᐅᓚᑦᑎᔨ ᐊᕕᒃᑐᖅᓯᒪᓂᖏᑦ. 

 "ᐱᒻᒪᕆᐅᒋᔭᕗᑦ ᑖᓐ ᓯᕗᒃᑲᖅᑕᖏᑦ ᐊᒻᒪ ᖁᕕᐊᓱᒃᐳᒍᑦ ᐱᔪᓐᓇᕋᑦᑕ ᖃᐅᔨᒪᔭᖏᓐᓂᒃ ᒐᕙᒪᒃᑯᑦ 
ᐊᐅᓚᑕᖏᓐᓂᒃ, ᐱᓗᐊᖅᑐᒥ ᑲᒪᒋᔭᖃᕈᓐᓇᕐᓂᖏᓐᓄᑦ ᐊᐅᓚᑦᑎᓂᕐᒥᑦ ᑮᓇᐅᔭᓕᕆᔾᔪᑎᑦᑎᓐᓂ 
ᐱᒻᒪᕆᐅᕗᖅ ᐱᓕᕆᐊᒃᓴᑦᑎᓐᓄᑦ ᐊᒻᒪ ᐱᔨᑦᑎᕋᐅᑎᓄᑦ ᓴᕿᑕᐅᔪᓐᓇᓂᐊᕐᒪᑕ. 



 
 
 
 

ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 
 
ᑐᓴᒐᒃᓴᓕᕆᔩᑦ 2024-NR-01 

ᐊᑲᐅᓈᕈᑎᖃᖅᐳᒍᑦ ᐱᓕᕆᖃᑎᒋᔪᓐᓇᕐᕋᑦᑎᒍ ᑖᓐ ᐃᖅᑲᓇᐃᔮᖅᑖᖓᓄᑦ ᐅᔾᔨᕈᓱᒃᑎᓪᓗᑕ 
ᑲᑐᔾᔨᓗᑕ ᐱᓕᕆᐊᒃᓴᒥᑦ" ᐅᖃᖅᑐᖅ ᓯᕗᓕᖅᑎ ᐊᕿᐊᕈᖅ. 

ᓯᕗᓕᖅᑎᐅᑉ ᑎᑎᕋᕐᕕᐊᓂ 

